
Anatatsiya 

Ushbu maqola Xorun ar-Rashid tashabbusi  Bag‘dodda(“Bayt ul-Xikma”) - ilmiy Markaz-

Akademiya tashkil etilib, shakllanishi, unda O‘rta Osiyodagi mashhur  olim va fozillar 

to‘planganligi ulardan Muso Xorazmiy, Ahmad Farg‘oniy, Marvoziy, Marvarudiy, Javhariy 

kabi olimlar faoliyat yuritganligi va  oradagi ba’zi uzilishlardan so‘ng Sovet davri oxirida 

olimlarning qayta chiqishi , Usmonxon Alimov va boshqa olimlarning faoliyati haqida fikr 

yuritilgan. 

 

Kalit so‘zlar: Xorun ar-Rashid, Bag‘dod , O’rta Osiyo, Usmonxon Alimov, Diniy idora , tafsir 

ilmi , Adbdurashid Bahromov. 

 

Tarixan bilamizki, yurtimiz buyuk ulamolar yurti hisoblanadi. Buning yaqqol misoli sifatida 

Xorun ar-Rashid tashabbusi bilan Bag‘dodda ilmiy Markaz-Akademiya (“Bayt ul-Xikma”)-

tashkil etilib, unga barcha musulmon o‘lkalari, jumladan O‘rta Osiyodan ham olim va fozillar 

to‘plangan. Bu markazda Movaraunnahr va Xurosondan kelgan Muso Xorazmiy, Ahmad 

Farg‘oniy, Marvoziy, Marvarudiy, Javhariy kabi olimlar Bag‘dod akademiyasini jahonga 

mashhur bo‘lishida katta hissa qo‘shganlar. Movaraunnahrda arab halifaligini hukmronligini 

o‘rnatilishi hamda islom dinining keng yoyilishining ijobiy tomonlaridan biri shuki, 

Bag‘doddagi ilmiy akademiyadan o‘rnak olib Xorazmda ham X asrda Ma’mun akademiyasi 

vujudga keldi va uning a’zolari bo‘lmish o‘z davrining olimu-donishmandlari o‘z ijodlari bilan 

Movaraunnahrni donishi olamga yoyganlar. Shuningdek o‘lkamiz hududidan islom 

dunyosining eng mo‘’tabar shaxslari, hadisshunoslari etishib chiqdilarki, ularning nomi 

Hozirgi kungacha ham dunyoviy, ham tasavvuf ilmining yuqori pog‘onalarida turibdi. 

Hozirda ham o‘zlarinig dunyoga ilm tarqatishi hamda islom dini rivoji va ravnaqi yo‘lida 

xizmat qilib umrlarini shu yo‘lda o‘tkazgan ulamolarimiz bisyor. Shulardan biri yuksak nomga 

sazovor bo‘lgan, ahli mufassir islom ulamosi Usmonxon Alimov Samarqandiy rahimahulloh 

hisoblanadi. Shayx Usmonxon Alimov Samarqandiy milodiy 1950-yil 1-yanvarda Samarqand 

viloyati Ishtihon tumani ziyolilar oilasida tavallud topgan. Shayx Usmonxon Alimov hazratlari 

dastlabki islom ilmni otalaridan olib, boshlang‘ich ta’limni Samarqand viloyati Ishtihon 

tumanida joylashgan “Alisher Navoiy” nomidagi 57-umumta’lim maktabida olganlar. 

Umumta’lim maktabni tamomlagach islom diniga bo‘lgan muhabbat Usmonxon 

Samarqandiyni Buxoro tomon yetakladi. Tarixan bilamizki Buxoroyi sharif islom dinining 

quvvati bo‘lib kelgan. 1982-yil Buxoro shahrida joylashgan “Mirarab” madrasasida tahsil 

olganlar. So‘ng madrasani tamomlab  

1987 yili Toshkent shahrida joylashgan “Imom Buxoriy” nomli institute (ma’had)ni 

tamomlagan.  

Shayx Usmonxon Samarqandiy o‘z faoliyatini xalqqa xizmat qilib ilm tarqatishdan boshladi. 

1987-yil Samarqand viloyati Payariq tumanida joylashgan “Imom Buxoriy” masjidida imom 

bo‘lib faoliyatini davom ettirdi. Xalq xizmatida bo‘lish davomida ilmga bo‘lgan qiziqish Shayx 

mailto:nematova020400@gmail.com


ICARHSE 
International Conference on Advance Research in Humanities, Applied Sciences and 

Education  
Hosted from New York, USA 

https://conferencea.org                                                                                                          May 28th 2022  

 
454 

Usmonxon Samarqandiyni Marokash tomon chorladi hamda 1989- yili Marokashda joylashgan 

“Karaviyin” universitetida tahsil ola boshladi. Marokash shahrida joylashgan bu - “Karaviyin” 

universiteti nufuzli universitetlardan biri edi. Bu universitetni ham Shayx Usmonxon 

Samarqandiy namunali darajada ilm bilan tamomladi hamda yana ona shahri Samarqanddagi 

“Imom Buxoriy” masjidida imom bo‘lib faoliyatini davom ettirdi. 

Shayx Usmonxon Samarqandiy 2000-yil yanvar oyidan boshlab Samarqand viloyati bosh 

imom xatibi lavozimiga tayinlandi. Shayx Usmonxon Samarqandiy olti yil davomida bosh 

imom xatib lavozimida faoliyat olib bordi. Bu davrda islom dini ravnaqiga sezilarli darajada 

o‘z hissasini qo‘shdi. Samarqandda joylashgan ko‘plab jome bo‘lmagan masjidlar davlat 

ro‘yxatidan o‘tkazilib, xalq xizmatida faoliyatini davom ettirdi. 

O‘zbekiston musulmonlar idorasi bosh muftiysi Adbdurashid Bahromov islom dini ravnaqi 

yo‘lida xizmat olib borayotgan bir vaqtda sog‘ligi yomonlashgani sababli 2006-yilda istefoga 

chiqish chinarli hol edi. Bunday holda ilmli va har jihatdan keng tafakkurga ega, islom 

ta’limotini to‘g‘ri targ‘ib qiladigan inson muftiy bo‘lishi shart edi. Chunki bu paytda turli xil 

g‘arazli niyyatdagi kishilar islom dinini niqob qilib o‘zlarinig manfaatlari yo‘lida 

foydalanayotgan edi. Nihoyat Islom dini yo‘lida xolis xizmat qilib dinni yoyadigan inson bir 

ovozdan islom ulamolari tamonidan e’tirof etilgan, Shayx Usmonxon Samarqandiy bo‘ldi.  

Shayx Usmonxon Samarqandiy 2006-yildan boshlab O‘zbekiston bosh muftiysi lavozimida 

faoliyat olib bora boshladi. Faoliyati davomida Shayx ko‘plab madrasalar va masjidlar 

ochilishiga sababchi bo‘ldi.  

Kelgusida chuqur bilimli imom-xatiblar, islomshunos mutaxassislar, ulamolar tayyorlashda, 

eng muhimi, farzandlarimizni buyuk ajdodlarimizning bebaho merosi ruhida, sog‘lom e’tiqod 

ruhida tarbiyalashda tayanch bo‘lib xizmat qiladigan, Samarqandda – Imom Buxoriy ilmiy 

markazida hadisshunoslik, Imom Moturidiy markazi qoshida kalom ilmi, Farg‘onada – 

Marg‘inoniy ilmiy markazida islom huquqi maktabi, Buxoroda – Bahouddin Naqshband 

markazida tasavvuf, Qashqadaryoda – Abu Muin Nasafiy markazida aqida ilmi maktablari 

tashkil etilgan. 

Samarqand viloyatidagi “Hadis” va “Kalom” ilmiy maktablari 2017 yil  

8 noyabr kuni, Qashqadaryo viloyatidagi “Aqida” ilmi maktabi 10 noyabr kuni, Mir Arab oliy 

madrasasi huzurida Bahouddin Naqshband tasavvuf ilmiy maktabi va O‘zbekiston 

musulmonlari idorasi Farg‘ona viloyati vakilligi qoshida Islom huquqi maktabi 13 noyabr kuni 

rasman ish boshlagan.1 

Bundan tashqari Shayx Usmonxon Samarqandiy faoliyati paytida adashgan oqimlar ta’siriga 

tushib qolib, Suriyadagi muammolarga aralashib qolgan O‘zbekiston fuqorolarini yurtimizga 

qaytarishi ham so‘zimizning yorqin dalilidir. Bu haqida Shayx Usmonxon Samarqandiy 

shunday so‘zlaydi: 

Yurtimizni go‘zal diyorlardan qilgan, tinchlik-xotirjamlikni ato etgan Alloh taologa cheksiz 

hamdu sanolar bo‘lsin. Ezgulik ulashishni muqaddas dinimizning shiori qilib ketgan 

Payg‘ambarimiz Muhammad sollallohu alayhi va sallamga salavotu durudlar bo‘lsin. 

Muhtaram Prezidentimiz adashib, yot g‘oyalar ta’siriga tushib qolgan, makkorona targ‘ibotu 

tashviqotlarga uchib yoki buzg‘unchi guruhlarga a’zo bo‘lib, oqibatda hayoti butkul izdan 

chiqqan turli yoshdagi kishilarga yordam berish haqida kuyinib, ular ham shu millatning 

farzandlari, birimizning ukamiz, birimizning singlimiz ekanini aytar edilar. Yaqinda ana shu 

so‘zlarning amaldagi ifodasiga barchamiz guvoh bo‘ldik. 

Shu yil 30 may kuni muhtaram Prezidentimiz tashabbuslari bilan muborak Ramazon oyida 

“Mehr” nomli savobi juda ulug‘ tadbir amalga oshirildi. Tadbir natijasida 156 nafar 

O‘zbekiston fuqarosi (ayollar va bolalar)ni Yaqin Sharqdagi urush mojarolari bo‘layotgan 

hududlardan Vatanimizga qaytarishga erishildi.2 

Shayx Usmonxon Samarqandiy faoliyati davomida ilm harakatidan to‘xtab qolmadi balki 

ko‘lab xalqqa islom dinini yaxshi tanitadigan asarlar, ilmiy maqolalar, kitoblar yozdi. U 

kishining islom dini tamoyillari asosida jamiyatda o‘rni beqiyos bo‘gan farzadlar tarbiyasiga 

alohida urg‘u berish kerak bo‘lgan bir paytda, o‘zning “Oilada farzand tarbiyasi” nimli kitobini 

chop ettirdi. Bundan tashqari Yigirmadan ortiq kitob va yuzdan ziyod ilmiy-ommabop 

maqolalar muallifi. “Tafsiri Irfon”, “Imom Buxoriy — muhaddislar sultoni”, “Imom Buxoriy 

barakoti”, “IX-X asrlarda Samarqandda kalom ilmining rivojlanishi”, “Hazrati Imom”, 

“Rasulullohning muborak vasiyatlari”, “Rasululloh mo‘’jizalari”, “So‘ragan edingiz” kabi 

asarlari muallifi hisoblanadi.3 

Shayx Usmonxon Samarqandiy faoliyati davomida 2012 yili Diniy idora tarixida ilk bor Islom 

olami uyushmasi ta’sis majlisining a’zosi hamda Butun dunyo ulamolar kengashi a’zosi etib 

saylangan. 2019 yil “Dunyoning eng nufuzli 500 musulmoni” ro‘yxatidan munosib o‘rin 

egallagan. 10 yildan buyon ushbu ro‘yxatdan mustahkam joy olib kelgan. 

2020 yil 6 yanvarda 70 yoshni qarshi olishi munosabati bilan “El-yurt hurmati” ordeni bilan 

taqdirlangan. Rossiya Federatsiyasi Sverdlovsk viloyati musulmonlari idorasi “Kumush yarim 

oy” medali, Qirg‘iziston musulmonlari idorasining 1-darajali “Ittifoq” medali bilan 

taqdirlangan. 2019 yil mayida 

 — muborak ramazon oyida Muftiy hazratlarini AQShga safari davomida “Buyuk muftiy” deya 

e’zozlashgan. 

Hech bir narsa abadiy emas. Barcha narsalarning o‘z vaqti soati bor. Chuqur qayg‘u bilan tan 

oliamizki, Shayx Usmonxon Samarqandiy hazratlari  

2021-yil 71- yoshida vafot etdi. 

Shayx Usmonxon Samarqandiy umri davomida yurt tinchligi, vatan ravnaqi yo‘lida, islom dini 

sofligi va rivoji uchun beqiyos xizmatlar qildi. Har bir olim va ulomolar qilishi kerak bo‘lgan 

ishlarni ortig‘i bilan bajarib musulmon dunyosida o‘chmas iz qoldigan. Har doim butun 

ulamolar va olimlar ustozimiz Shayx Usmonxon Samarqandiyni yuksak e’tirof etadi. 

